
Gero eta patinete elektriko gehiago ikusten
dira gure kaleetan. Stop Bide Indarkeria
elkartearen bideo baten bitartez, ibilgailu
hori erabiltzeko aholkuak jasoko ditugu. 

Sekuentzia honetan, hau egin dezakezu:
Patinete elektrikoaren erabilera egokiaz
aritu.
Gaiaren inguruko hiztegia ikasi.
Bideoan esandakoen gaineko ulermena
landu.
Baldintzazko egiturak landu.
Ahozko elkarrizketa batean, aholkuak
eman.
Segurtasun-kanpaina baterako aholkuak
prestatu eta bideoa grabatu.

Patinete elektrikoa
erabiliz gero

Elkartu hiruko taldeetan. Erabili al duzue inoiz patinete elektrikorik? Ba al
dakizue egoki erabiltzen? Begiratu irudiei; esan egoki erabiltzen ari diren
ala ez, eta zergatik.

1. Patinete elektrikoan mugitu

Ikusi aurretik

Komentatu adostutakoa talde handian. 

Unsplash

Pixabay

Unsplash Unsplash Unsplash

Stop Bide Indarkeria



TA
LD

EA
N

TA
LD

EA
N

2

2. Hiztegia lantzen

Elkartu ikaskide batekin. Beheko kontzeptuak gero ikusiko duzuen
bideoan agertuko dira; ulertzen dituzue? Lotu hitzak eta definizioak.

1. Talka

2. Saihestu

3. Babestu

4. Ibilgailua

5. Araudia

6. Arduratsua

Erantzun zuzenak 6. orrialdean daude.  

Patinete elektrikoa erabiliz gero

Orain Stop Bide Indarkeriaren bideo bat aztertuko duzue. Ikusi bideoa
arretaz, eta elkartu ikaskide batekin ulermen-ariketak egiteko.
Lehenengoan, aukeratu zein esaldik laburbiltzen duen ondoen mezua.

3. Zer kontatu digute bideoan?

Ikusi bitartean

Patinete elektrikoan 

a. Bere ekintzen ondorioak kontuan hartzen dituena
    eta zentzuz jokatzen duena.

b. Arau- edo lege-multzoa.

c. Zerbait ez gertatzea lortu.

d. Pertsona edo gauza bat arriskutik zaindu.

e. Bi objekturen arteko kolpea edo istripua.

f. Garraiatzeko erabiltzen den tresna (autoa, bizikleta, 
   patinetea…).

Stop Bide Indarkeria

Patinete elektrikoa arriskutsua da, eta hobe da gutxitan erabiltzea.

Patinete elektrikoa ibilgailu bat da, eta segurtasunez eta arduraz erabili
behar da, arauak betez.

Patinete elektrikoa erabiltzeko, ekipamendu berezia derrigorrezkoa da.

Gazteentzako publizitate-kanpaina bat da.

a)

b)

c)

d)

Erantzun zuzenak 6. orrialdean daude.  

https://labur.patinete/
https://labur.eus/ltkot2tx
https://labur.eus/ltkot2tx


Elkartu ikaskide batekin eta erreparatu bideoan agertzen diren ondoko
esaldiei; jarraian, azpimarratu zein zatik adierazten duen baldintza, eta
erantzun galderei.  

Aukeratu erantzun zuzena

1. Zer gerta daiteke kaskoa erabiltzen ez baduzu?
a) Isuna jasoko duzu beti.
b) Lesio handiak izan ditzakezu.
c) Ez da ezer gertatzen.

2. Zertarako balio du txaleko erreflektagarriak?
a) Hotzetik babesteko.
b) Zu eta zirkulazioan ari diren gainerakoak babesteko.
c) Udaltzaingoak ongi ikusteko.

3. Nondik zirkulatu behar da patinetearekin, testuaren arabera?
a) Espaloitik beti.
b) Errepidetik.
c) Espaloitik eta errepidetik, bietatik.

4. Zenbat pertsona joan daitezke patinete bakoitzean?
a) Bat.
b) Bi.
c) Pisuaren arabera.

Osatu esaldiak (informazio zehatza berreskuratuta).

Patinete elektrikoa ez da __________ bat.
Araudia __________ bete behar da.
Erabiltzen baduzu, __________ izan zaitez eta egin ezazu modu __________.

Orain, aukeratu erantzun zuzenak, eta osatu esaldiak.

Ikusi ondoren
4. Patinetean ibiltzen bazara

“Patinete elektrikoan zirkulatzen baduzu, kontuan izan aholkuak”

“Talka bat sufrituz gero, lesio handiak saihestu ahal izango dituzu”

Erantzun zuzenak 6. orrialdean daude.  

a) Bi esaldiotan, zer adierazten da lehenengo zatian: arrazoia, baldintza  
    ala ondorioa?
b) Eta bigarrenean?

Euskaraz, baldintza adierazteko bi modu
hauek erabil daitezke:

-t(z)en + ba- (adib.: zirkulatzen baduzu…)
-z gero (adib.: sufrituz gero…)

Bi kasuetan, lehenengo zatian __________
adierazten da, eta bigarrenean __________.

TA
LD

EA
N

4

Erantzun zuzenak 6. orrialdean daude.

39230244

BALDINTZA

Osatu araua. 

Pixabay

Kaskoa janzten baduzu, burua babestuko duzu.
Kaskoa jantziz gero, burua babestuko duzu.
Talka bat izanez gero, lasai egon eta laguntza eskatu.
Talka bat (izaten) baduzu, lasai egon eta laguntza eskatu.
Araudia errespetatzen baduzu, ez duzu isunik jasoko.
_________________________________________________________________________
Arauak hautsiz gero, ondorioak egongo dira.
_________________________________________________________________________
Gauez ibiltzen bazara, ikusgarriagoa izango zara txalekoa jantzita.
_________________________________________________________________________
Patinetea partekatuz gero, arriskua handitu egiten da.
_________________________________________________________________________
Arduraz gidatzen baduzu, arrisku gutxiago izango duzu.
_________________________________________________________________________
Seinaleak errespetatuz gero, istripuak gutxitzen dira.
_________________________________________________________________________
Mugikorra erabiltzen baduzu, arreta galduko duzu.
_________________________________________________________________________
Abiadura handiegian joanez gero, kontrola gal dezakezu.
_________________________________________________________________________

Berridatzi esaldi hauek beste egitura erabilita, adibideetan bezala. 

a)

b)

c)

d)

e)

f)

g)

h)

i)

j)

Erantzun zuzenak 6. orrialdean daude.

5. Patinete elektrikoa erabiltzeko asmoa

Jarri hiruko taldeetan. Zuen herriko Udalak segurtasunari buruzko
sentsibilizazio-kanpaina bat jarriko du martxan. Helburua da eguneroko
egoeretan arriskuak saihestea eta jokabide arduratsuak sustatzea.
Kanpainarako, sare sozialetan zabaltzeko bideo laburrak behar dituzte.
Bideo horietan aholku praktikoak eman behar dituzue, egoera
errealetan nola jokatu azaltzeko. Talde bakoitzak egoera bat aukeratuko
du, eta 30–45 segundoko bideo bat sortuko du.

Proiektatu bideoak talde handian;
irakasleak emango dizue feedbacka.

6. Arduratsua izan, arriskuak murriztu

Talde handian baloratu ikaskideen ariketak,
irakaslearen laguntzaz.

Patinete elektrikoa erabiliz gero
Arantza Goienaga Garro

Elkartu ikaskide batekin, eta prestatu ondoko elkarrizketa jarraibideei
erreparatuta. Ondoren, antzeztu egoera talde handian.

Udaleko Gazteria Zerbitzuak informazio-gune bat jarri du patinete
elektrikoaren erabilera segurua sustatzeko.
Gazteak egoera bat azalduko du (adibidez: ikastetxera patinetez joan nahi
du, gauez ibili nahi du, lagunarekin joan nahi du patinete berean, kaskorik
ez du erabili nahi…).
Aholkulariak gutxienez 3 aholku eman behar dizkio, eta horien artean
baldintza-egiturak erabili.

👤 Pertsona 1: patinetea erabili nahi duen gaztea.
👤 Pertsona 2: aholkularia (segurtasun-aditua).

Rolak:

Egoera:

Egoerak askotarikoak izan daitezke, adibidez:
Herrian edo hirian mugitzea (patinetea, bizikleta, oinez…)
Bide seguruak ezagutzea (iluntasuna...)
Kale-zurrutean ibiltzea
Mugikorra erabiltzea (kalean, gidatzen...)
Segurtasuna kirola edo jarduera fisikoa egitean
Eguneroko arrisku txikiak (istripuak, erorketak…)
...

Adimen artifizialak sortutako irudia

Adimen artifizialak sortutako irudia



2. Hiztegia lantzen
1- e; 2- c; 3- d; 4- f; 5- b; 6- a.

3. Zer kontatu digute bideoan?
b.
1- b; 2- b; 3-b; 4-a.
Jostailu / zorrotz / arduratsua, seguruan.

4. Patinetean ibiltzen bazara
Baldintza:  “Patinete elektrikoan zirkulatzen baduzu, kontuan izan aholkuak”

                           “Talka bat sufrituz gero, lesio handiak saihestu ahal izango dituzu”
      a) Lehenengo zatian baldintza adierazten da.
      b) Bigarren zatian ondorioa adierazten da.

baldintza/ondorioa
c) Araudia errespetatuz gero, ez duzu isunik jasoko.

      d) Arauak hausten badituzu, ondorioak egongo dira.
      e) Gauez ibiliz gero, ikusgarriagoa izango zara txalekoa jantzita.
       f) Patinetea partekatzen baduzu, arriskua handitu egiten da.
      g) Arduraz gidatuz gero, arrisku gutxiago izango duzu.
      h) Seinaleak errespetatzen badituzu, istripuak gutxitzen dira.
      i) Mugikorra erabiliz gero, arreta galduko duzu.
      j) Abiadura handiegian joaten bazara, kontrola gal dezakezu.

ERANTZUNAK

HIZTEGI LAGUNGARRIA

Talka bat sufrituz gero. Kolpe bat hartzen baduzu.
Zure beharretara egokituta. Zure neurrira egokituta.
Babestu zaitez. Zaindu zeure burua.
Araudia zorrotz bete. Legeak esaten duena goitik behera egin.

TRANSKRIPZIOA

Patinete elektrikoan zirkulatzen baduzu, kontuan izan Stop Bide Indarkeria-tik
emango dizkizugun aholkuak:

Ez ahaztu zure kaskoa. Talka bat sufrituz gero, lesio handiak saihestu ahal
izango dituzu, baita zure bizitza (bizia) salbatu ere. Jarri behar bezala, beti
zure beharretara egokituta. 
Txaleko erreflektagarri bati esker, bidean beste erabiltzaile batzuek ikusiko
zaituzte. Babestu zaitez eta babestu gainerakoak. 
Gogoratu ibilgailu baten zoazela. Beraz, zure joan-etorrietarako bidea
errepidea izan beharko da. Araudia zorrotz bete beharko duzu, gainerako
ibilgailuetan bezala. 
Patinete elektrikoa ez da jostailua, eta pertsona bakarra ibili ahal izango da
patinete bakoitzeko. Erabiltzen baduzu, arduratsua izan zaitez eta egizu
modu seguruan.

